
ЗАХИДАЛ 34

	 

	ДЭЛХИЙ ДАХИНЫ УЛС ГЭСЭН ҮЗЭЛ

	 

	1932 оны дөрөвдүгээр сарын 25

	 

	Олон захидал бичиж чамайг ядраан, мухардалд оруулж байх бий гэхээс айх юм. Ялангуяа ромын эзэнт улсын тухай бичсэн миний сүүлчийн хоёр захидал чамд шалгуур болж өгсөн байх ёстой. Би нэг бол хамаагүй урагш харайлгаж, нэг бол бүхэл бүтэн мянган жилээр хойш ухран замаасаа хамаагүй их гажчихлаа, хэрэв үүнээс болж чи төөрөгдөхөд хүрсэн бол буруутан нь би л шүү. Харин сэтгэлээр битгий унаарай. Үргэлжлээд цаашаа л явахыг хичээгээрэй. Хэрэв миний ярьсан зүйлээс хаана нэгтэй учрыг нь олохгүй юм гарвал санаа зовох хэрэггүй, цаашаа л яваад бай. Би чамд түүхийн хичээл заах гэсэндээ биш, харин зөвхөн зэрэмхэн боловч түүхийг харж чаддаг болгох, улмаар чиний сонирхлыг сэргээх гэж л энэ захидлуудыг бичиж байгаа юм шүү. 

	Чи ромын эзэнт улсуудаас лав уйдсан байж таарна. Би ч өөрөө уйдсанаа хэлэх юун. Гэвч өнөөдөр хоёулаа дахиад жаахан тэвчээр гаргая, тэгээд дараа нь түүнээс түр зуур хагацах болно. Үндсэрхэх үзэл, эх оронч үзэл гээд л эх орондоо хайртай дуртай байх тухай өнөө үед их ярих болсныг чи магад мэдэж байгаа. Энэтхэгт бид өнөөдөр бараг бүгдээрээ идэвхтэй үндсэрхэх үзэлтнүүд болсон байна. Энэхүү үндсэрхэх үзэл бол түүхэнд тарсан цоо шинэ үзэгдэл бөгөөд захидлаа үргэлжлүүлэх явцад бид түүний үүсэл хөгжлийг мэдээд авч ч болох юм. Ромын эзэнт улсуудын үед магад тийм сэтгэлгээ байгаагүй биз. Эзэнт улс бол дэлхий дахиныг жолоодсон цорын ганц их улс гэж үздэг байв. Бүх дэлхийг захирсан улс буюу эзэнт улс гэж хэзээ ч байгаагүй боловч газарзүйн мэдлэг муутай байсан, бас алс хол газар тээвэр» аялал жуулчлал хийхтэй холбогдон их бэрхшээлтэй тулгарч байсны улмаас урьдын хүмүүс дэлхийг захирсан тийм улс байдаг мэтээр бодох явдал их байжээ. Жишээ нь Европ дахин, Газрын дундад тэнгисийн орнууд ромын улсыг бүр эзэнт улс болохоос нь өмнө хүртэл бусад бүх улсыг захирсан нэг ёсны улсын дээдэх улс гэж үздэг байв. Түүний нэр хүнд асар их байсан тул Пергам, Бага Ази дахь грекийн улсууд, түүнчлэн Египет мэт зарим орны эрх баригчид хэрэг дээрээ өөрсдийн орныг ромын ард түмэнд бэлэг болгон өгсөн байв. Ром бол бүхнээс хүчтэй, ялагдашгүй улс гэж тэд боддог байв. Гэтэл Ромын засаг бүгд найрамдах улсын үед ч, эзэнт улсын үед ч газрын дундад тэнгисийн орнуудаас цааш халиагүй юм гэдгийг би урьд нь чамд ярьж байсан шүү дээ. Умард Европын «зэрлэг» аймгууд түүнийг эрхшээлдээ авахыг хүсээгүй, тэгээд ч ром энэ талаар нэг их санаа зовоогүй ажээ. Гэхдээ Ромын засаглалд хэр их газар харьяалагдаж байсантай холбоогүйгээр түүний цаана дэлхий дахины улс гэдэг үзэл хадгалагдаж байсан ба уг үзэл тэр үеийн Өрнөдийн дийлэнх олонх ард түмэнд шингэсэн байлаа. Чухамхүү тийм учраас ромын эзэнт улс тийнхүү удтал оршин тогтнож бодитойгоор ямар ч эзэнт улс байхгүй болсон хэр нь түүний нэр сүр их хэвээр байжээ. 

	Бусад бүх ертөнцийг ноёрхсон нэг их улс гэсэн үзэл ганц Ромд ч байсан төдий биш юм. Эрт үед Хятад ба Энэтхэгт ч мөн тийм үзэл байв. Хятад улс тухайн үедээ Ромын эзэнт улсаас хамаагүй өргөн алс өрнөдөд тулсан их нутагтай байсан удаатайг чи мэднэ. «Тэнгэрийн хүү» хэмээн нэрлэдэг байсан Хятадын эзэн хаан өөрийгөө бүх дэлхийн эзэн гэж үздэг байв. Эзэн хаадад яршиг төвөг учруулж, түүнд захирагдахаас дургүйцдэг ард түмэн овог аймаг байсан нь мэдээж хэрэг юм. Гэвч тэр бол ромчууд умард европынхныг «зэрлэгүүд» гэдэг байсныг нэгэн адил мөн л «зэрлэг» аймгууд байсан юм. 

	Түүнчлэн Энэтхэгт эрт дээр үеэс чакраварти ража буюу дэлхийг захирагч байсан мэт яриа уламжилсаар иржээ. Дэлхийн тухай Энэтхэгчүүдийн ойлголт маш явцуу байсан нь мэдээж. Энэтхэг орон өөрөө бүхэл дэлхий мэт санагдахаар тийм том байсан нь Энэтхэгийн дээд засаглал тэдэнд дэлхий дахины засаг мэт санагддаг байв. Тэд өөрийн орны гадна орших бүхнийг «зэрлэгүүд» хэмээн үздэг байлаа. Бахаратаварша гэж манай орон нэрээр нь нэрлэгдэх болсон домогт гардаг Бхаратыг уламжлал ёсоор тийм дэлхийн эзэн хаан гэж үзэх болжээ. «Махабхаратад» өгүүлснээр Юдхиштхира ба түүний ах дүү нар дэлхийн тийм хэмжээгүй эрхт хаан болохын төлөө тэмцэж байжээ. Адуугаар их өргөл барих явдал дэлхийг ноёрхох гэсэн бэлэг тэмдэг болж байв. Ашуг хаан ч гэсэн сэтгэлийнхээ дарамтыг даван туултал энэ зорилгод хүрэхийг эрмэлзэн тэмцлээ үргэлжлүүлсээр байсан нь магад. Энэтхэгийн бусад хаад˗империалистууд, жишээ нь Гуптүүдийн хаад мөн л энэ зорилгод хүрэхийг эрмэлзэн байсныг чи хожим мэдэх болно. 

	Ингэхлээр эрт үед хүмүүст «дэлхийг захирагч», «дэлхийн улс» гэсэн ойлголт их байсныг чи мэдэж авлаа. Тэгээд бүр сүүлд шинэ маягийн үндсэрхэх үзэл ба империализм бий болсон бөгөөд тэр хоёр энэ дэлхийд эмх замбараагүй олон юмыг бий болгожээ. Одоо дэлхийн улс гэж дахин яригдах болсон боловч тэр нь урьдын их эзэнт улс буюу дэлхийн хаант улс биш, харин нэг үндэстэн, ард түмэн буюу ангиуд нөгөөгөө дарлан мөлжих явдлыг арилгасан нэг ёсны бүх дэлхийн бүгд найрамдах улс гэсэн утгаар яригдах болжээ. Ойрын ирээдүйд тийм маягийн улс бий болно гэж хэлэхэд хэцүү хэрэг. Гэвч дэлхий ертөнцийн тэнхэл муу байгаа болохоор эмгэгээсээ ангижрах өөр арга байхгүй биз. 

	Умард Европын «зэрлэг аймгууд» гэж би нэг бус удаа ярьсан билээ. Ромчууд тэднийг тэгж нэрлэдэг байсан болохоор би тэр үгийг нь хэрэглэж байгаа юм шүү. Тэд Төв Азийн нүүдэлчин аймгуудын, нэгэн адил хөрш орших Ром буюу Энэтхэгийг бодвол соёл иргэншил дорой байсан нь мэдээж. Гэсэн хэдий боловч тэд догшин ширүүн нөхцөлд амьдарч байсан болохоор илүү эрэмгий ард түмэн байв. Хожим нь тэд загалмай шашинтан болсон бөгөөд Ромыг байлдан эзэлснийхээ дараа ч хэрцгий дайсан шиг байгаагүй юм. Орчин үеийн умард европын үндэстнүүд өөрсдийгөө готууд, франкууд зэрэг тэдгээр «зэрлэг» аймгуудаас үүссэн гэж үздэг юм. 

	Ромын эзэн хаадыг би чамд нэрлэж хэлээгүй. Тэд олон хүн байсан ба цөөн хэсгээс бусад нь цөм муу хүмүүс байв. Чи Нероны тухай лав сонссон, гэтэл түүнээс муу хаад бишгүй олон байсан. Ирина гэгч нэгэн эмэгтэй хүн эзэн хаан болохын тулд хаан ширээнд суусан төрсөн хүүгээ алж байжээ. Энэ бол Константинопольд болсон явдал. 

	Ромын хамгийн нэртэй сайн хаадын нэг нь Марк Аврелий Антонин байв. Түүнийг гүн ухаантан гэж үздэг бөгөөд бичсэн ном нь утга санаа үг хэллэгийн хувьд үнэхээр уншууштай билээ. Гэтэл түүнийг залгамжилсан хүү нь Марк Аврелийгаас тэс өөр, Ромоос төрсөн хамгийн зард гарсан адгийн муу хүмүүсийн нэг байлаа. 

	Ромын эзэнт улс оршин тогтносон эхний гурван зуун жилийн турш Ром өрнө дахины ертөнцийн төв болж байв. Тэр нь ч илэрхий байв, байшин барилга ихтэй тэр том хотод эзэнт улсын өнцөг булан бүрээс мөн хилийн чанадаас ч хүмүүс ирж очдог байсан байх ёстой. Алс холын орнуудаас ховор идээ зоог, бусад бөс бараа зэрэг тансаг зүйлсийг олон тооны хөлөг онгоцоор тийш зөөн аваачдаг байлаа. Улаан тэнгис дэх египетийн зөвхөн нэг боомтоос жил бүр зуун хорин хөлөг онгоц Энэтхэгт очиж байсан гэж ярилцдаг юм. Тэд муссон салхи эхлэх үеэр аян замдаа гардаг байсан болохоор тэдэнд салхи их тус болдог байжээ. Тэд ихэвчлэн Өрнөд Энэтхэгт ирдэг байлаа. Тэгээд тэндээс үнэт бараагаа ачиж аваад дахин Египет рүү буцдаг байв. Авчирсан барааг нь Египетээс хуурай зам, тэнгисээр Ром руу зөөдөг байжээ. 

	Гэвч тэр бүх худалдааг гол төлөв баячуудын ашиг тусын төлөө хийж байжээ. Цөөнхийн зугаа цэнгэлийн цаана олонхын ядуу зүдүүгийн зовлон нуугдан байв. Ром бараг гурван зуун жил Өрнөдийг захирч, хожим нь Константинополь хот байгуулагдсаны дараа ноёрхлоо түүнтэй хуваалцаж байв. Богинохон хугацаанд тийм их зүйлийг хийсэн Грекийг бодвол тэр урт хугацаанд Ромчууд хүний сэтгэлгээний аймагт хийсэн нэртэй том юм огт байхгүй нь хачирхалтай билээ. Ромын соёл иргэншил нь магад олон талаараа эллиний соёл иргэншлийн барагтайхан тусгал байсан биз. Харин ромчууд нэг л салбарын талаар, тухайлбал хууль эрхийн салбарт их юм хийсэн гэж үздэг. Өрнөдийн хуульчид одоо хүртэл ромын эрхийг судалсаар байдаг бөгөөд учир нь түүнийг олон талаар европын хууль эрхийн үндэс гэж үздэг байна. 

	Британийн эзэнт улсыг Ромын эзэнт улстай зэрэгцүүлж үзэх нь их байдаг, ихэвчлэн англичууд түүнд сэтгэл хангалуун байдаг учраас тэгдэг байна. Бүх эзэнт улсууд ямар нэг хэмжээгээр хоорондоо адил төстэй юм. Тэд түмэн олныг дарлаж мөлжин таргалж байдаг. Англичууд ба ромчуудад бас нэг ерөнхий адил шинж бий. Тэр хоёрын аль алинд нь ямарваа нэгэн сэтгэл санаа зовох юм байхгүйд оршино! Энэ ертөнц зөвхөн л тэдний сайн сайхны төлөө бий болсон гэдэгт итгэн, хэтэрхий ёсорхуу. сэтгэл сэхүүн байдаг тэд бэрхшээл, түгшээл гэж зовох юмгүйгээр амьдралыг өнгөрүүлж байдаг байна. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

